
L I B RO S

S
inala nalgún libro
Xurxo Souto que A
Coruña é unha ci-

dade que el considera re-
sumo ou síntese de Gali-
cia, unha cidade de mú-
sicos e navegantes. Abofé
que o perfil da cidade e
das súas xentes, metáfora
de Galicia nesta ocasión,
desde os últimos dece-
nios do século XIX até
tempos contemporáne-
os, vén de trazarse con
pulcritude e emoción
neste agardado Os libros
arden mal; sen dúbida
unha obra maior, ambi-
ciosa e tan rotunda co-
mo a súas case que oito-
centas páxinas, nas que
Rivas opera cun escalpe-
lo sutil, cun cicel case
que invisible, na superfi-
cie da nosa historia e in-
trahistoria, nun fondal
da memoria –auténtica
sinerxia protagonista do
texto, xunto coa propia
linguaxe e os libros,
claro é, como
fonte sim-
bóli-

ca de
vida e liberdade- no que
esculca para que aflore o
máis doloroso ás veces, o
tantas ocasións oculto
noutras, tamén o máis
fermoso.

Hai libros cuxa lectu-
ra suscita algunhas refle-
xións, que xa resultan
abondo para deseñar a
súa orientación, os seus
valores, os seus deméritos
–se os ten-. Neste caso,
articular un discurso que
recolla –ou resuma- o
que significa esta achega
eríxese como un labor
nada doado debido á súa
polifonía, ao seu croma-

tismo. Os libros arden
mal, así pois, proponnos,
pasear por un gume
arriscado e cheo de inten-
ción do que resulta impo-
sible saír indemne, isto é,
non saír emocionado ou
arroubado das súas páxi-
nas. Nelas asistimos a un-
ha viaxe no tempo que se
sitúa desde a morte de
George Borrow, que fora
enviado pola Sociedade
Bíblica para espallar a Bi-
blia, até a morte de Polca,
un vello anarquista de

lembranza inmorre-
doira, como

tan-

tos per-
sonaxes tan-

xibles, de carne e
óso, construídos a partir
da emoción e o senti-
mento, coas súas contra-
dicións, grandezas e mi-
serias, como o xuíz Sa-
mos, Curtis, Héctor Ríos,
Chelo Vidal, Ó ou Ga-
briel, entre tantos outros,
pois o autor non esquece
cederlle a voz ás vidas
modestas nas que paira
algo extraordinario.-

Con todo, non todo
son personaxes, pois ta-
mén se repara nos obxec-
tos, nas cousas -unha cá-
mara, a auga a moverse,
as lapas a axitárense...-
pois esta é unha novela
que alén de alicerzarse
nun argumento ambicio-

so –ao fin e ao cabo é un-
ha historia –ficcional?- da
cultura, unha historia
“dramática” da cultura-
deseña activamente, e ca-
ra aí converxen todos os
esforzos, unha denuncia
dos totalitarismos, da
barbarie fascista, trenzada
sutilmente nun move-
mento circular que vai e
vén descubrindo novos
ángulos na que, ao meu
parecer, é quen de manter
o ritmo narrativo facen-
do uso dunha estrutura
que permite establecer
unha lectura progresiva e
lineal, mais tamén unha
outra lectura pois todos
os fragmentos capitulares
posúen unha indepen-
dencia autónoma que así
o permite, aínda que é ao
final, case que impercep-
tiblemente, cando todo
este friso cobra cabal sen-
tido. Rivas, neste sentido,
sabe que escribe para lec-
tores do século XXI, para

lectores tamén do futu-
ro, e velaí como é

quen de esixir
que estes se-
xan partícipes
activos da his-
toria, das his-
torias que aquí
se ofrecen, ao
entender que a
novela é, pode
ser, unha plata-
forma que per-
mite a incorpo-
ración efectiva e
operativa de re-
cursos e frag-
mentos tirados
doutros xéneros
–composicións
poéticas, para-
textos teatrais,
ensaios (brillantí-
simo o que fai re-
ferencia á home-
naxe que as elites
franquistas tribu-
tan a Carl Smitt,
xurista do III
Reich), o wes-
tern...-, todo enfia-
do para erixir unha

gran novela da que me
atrevo a sinalar que cons-
tituirá unha desas pro-
postas que, fóra das posi-
tivas percepcións inme-
diatas que suscita en críti-
ca e público, irá gañando
en dimensión e relevan-
cia en anos vindeiros.

RIVAS, Manuel, Os libros
arden mal, Ed. Xerais,
Vigo, 2006, 741 páxinas

Cando os libros
arden mal

Ramón Nicolás

Unha obra maior

X
esús Manuel Val-
cárcel leva constru-
índo dende hai un-

ha década un edificio lite-
rario alicerzado nunha te-
oría orgánica da escrita, da
cultura e do ser á que vén
d e n o m i n a n d o
senti_MENTAL_ismo. Es-
ta teoría filosófica ten sido
desenvolvida no concep-
tual na triloxía Animal
sentimental, Dialéctica
sentimental e Práctica sen-
timental (todos eles publi-
cados en 1997) e, máis re-
centemente, no Manifesto
s e n t i _ M E N TA L _ i s t a
(2006), este último debro-
cado no esencial na praxe
artística.

Como opción ou
construto teorético sólido
e autoconsistente, esta te-
oría ético-estético-vital
complementouse tamén
na práctica creativa, da
que naceu no seu día a
summa lírica Aurum
(1996) e da que xorde
agora Monte do Cerveiro
(2006), poemario co que,
amais, nace un novo selo,
Bubela Editorial, tras do
que se descobre un equipo
humano multidisciplinar
que dende Santiago coor-
dina o propio Valcárcel e
das actividades do cal po-
de saberse a través da pá-
xina www.editorialbube-
la.com

Como teoría poéti-
co-estética o
senti_MENTAL_ismo
propugna a superación
de movementos como o
culturalismo, a poesía
social ou a poesía da ex-
periencia e, sen renun-
ciar, á tradición, propón
unha vangarda de poéti-
ca conceptual, dialóxica
e sen retóricas apriori-
cistas, presentándose co-
mo “(r)evolucionaria”
dende a vella aspiración
da defensa da “liberdade
suprema do artista, por
riba de tradicións ou es-
colas”, aínda que recoñe-
cendo a mestría e aínda
a ascendencia como au-
tores de referencia de
voces tan dispares como

as universais de Safo de
Lesbos, Lao Tse, Omar
Khayyam, Baudelaire,
Emily Dickinson, Whit-
man e Pessoa, creadores
hispanos como Manri-
que, Garcilaso, Queve-
do, San Juan de la Cruz,
Bécquer, Dámaso Alon-
so e Borges e escritores
de noso como Meendin-
ho, Vázquez de Neira,
Rosalía, Curros Enrí-
quez, o García Lorca dos
Seis poemas galegos,
Moreiras e Novoneyra.

Q u e
atopará, logo,
quen se atreva
con Monte do Cer-
veiro? Pois un poema-
rio milimetricamente es-
truturado, ideado en cator-
ce seccións que acollen algo
máis dun cento de poemas
onde se vai delineando ver-
salmente todo ese substrato 
conceptual senti_MEN-
TAL_ista sinalado, que tan-
to enfronta as súas visións
coas adoito socialmente
maioritarias (así en “Pano-
rámicas de Fotomatón”),
como se afirma autopoeti-
camente (“Autopoéticas en
verso”), recoñece os perigos
que asexan e denuncia os
falsos profetas (“Maldita
noite pecha”), esixe a meta-
morfose interior (“Trances
simultáneos en cadea”), de-
fende o reverso irónico
(“Elección da ironía”),
anuncia a cerna espiritual
(“As mancias elegancias”),
profunda na radical duali-
dade (“Relativismo absolu-
to”), determina o valor da

mesura (“A medida da pro-
porción”), recomenda a
moderación nos extremos
do pasivo-activo (“Viven os
que loitan”), guía o proceso
de superación persoal ao
que convida (“Técnicas de
xestión espiritual”), cosmo-
goniza os contrarios (“Ma-
teria prima da quintaesen-
cia”), revela os ritos e luga-
res sagrados para a ascese
(“Subida ao Monte Cervei-
ro”), enuncia a clave solida-
ria (“A prosperidade allea”)
e proclama a fraternidade
cósmica, esperanzada, leda,
agradecida e xenerosa (“Ir-
mandade senti_MEN-

TAL_ista”).

Un poemario, xa que
logo, formulado dende a
madurez creativa e ideoló-
xica, de firme arquitectura
filosófica, que non renun-
cia, porén, ao desenfado
benhumorado. Versos na
procura dun espírito libre
no individuo, da sublima-
ción pola elevación do hu-
mano, da harmonía perso-
al no social confraterniza-
do, porque á fin non so-
mos senón “a conciliación,
en tensión inestable,/ de
dous antagonismos que se
aman”.

VALCÁRCEL, Xesús
Manuel, Monte do Cerveiro,
Ed. Bubela, Santiago, 2006,
271 páxinas

No Cerveiro
Poesía senti_MENTAL_ista

Armando Requeixo

V
ersos na procura
dun espírito
libre no
individuo,na
busca da

harmonía persoal

U
n argumento
ambicioso,unha
historia
“dramática”da
nosa cultura


